
AKBN ORGANIZOI NË QYTETIN E BURRELIT TAKIMIN: 

PROMOVIMI I BURIMEVE NATYRORË NË SHQIPËRI

   

Më 26 Maj 2008, Agjensia Kombëtare e Burimeve Natyrorë (AKBN), organizoi në qytetin 
e Burrelit takimin PROMOVIMI I BURIMEVE NATYRORË NË SHQIPËRI . 

Ishin të pranishëm përfaqësues të pushtetit vendor, Prefekti i Qarkut Dibër, Z. Xhafer 
Seiti, Kryetari i Bashkisë Burrel, Z. Skënder Lleshi, përfaqësues të biznesit dhe 
specialistë të fushave të ndryshme. 

Takimin e hapi Kryetari i AKBN, Z. Milo Kuneshka, i cili pasi përshëndeti të pranishmit 
në sallë dhe zotërinjtë e nderuar të panelit, tha: AKBN, në kuadrin e një turi takimesh 
dhe diskutimesh, sot është në zonën tuaj. Është një takim, që përtej prezantimit, synon 
një bashkëbisedim, si me përfaqësues të pushtetit vendor, ashtu edhe me 
sipërmarrësit . 

Z. Milo Kuneshka, më pas, bëri një histori të shkurtër të AKBN. AKBN 

 

vuri në dukje ai 
- është një Agjensi që ka 1 vit e gjysëm jetë, e krijuar në kuadrin e një reforme 
ristrukturimi që qeveria e ka ndërmarrë që në vitin 2005. Agjensia ka një varësi të 
drejtpërdrejtë nga Ministri i Ekonomisë, Tregtisë dhe Energjitikës. Nëpërmjet tij, AKBN 
mundëson komunikimin e ndërsjelltë me Qeverinë, për gjithçka që lidhet me politikat në 
fushat që Agjensia mbulon, detyrimet që ajo ka, etj. 

AKBN, gjatë kësaj periudhe, ka arritjet e veta 

 

tha ndër të tjera Z. Kuneshka 

 

ka edhe 
punë që do të donte t i bënte më mirë, por është e bindur që do t i bëjë më mirë, prandaj 
ndërmerr këtë tur në gjithë territorin e Shqipërisë, për të dëgjuar nga ju problemet dhe 
vërejtjet, që keni, se pikërisht ato na ndihmojnë në punën tonë. 

AKBN 

 

vazhdoi Z. Kuneshka, është pjesë e procedurave që lidhen me veprimtarinë 
minerare, hidroenergjitike, hidrokarbure dhe energjive të rinovueshme. Për këtë, do të 
flasin më hollësisht kolegët e mi, drejtorët e departamenteve. AKBN është e organizuar 
në pesë departamente: Minerar, Hidrokarbur, Hidroenergjitik dhe i Burimeve të 
Rinovueshme të Energjisë. 

Takimin - tha Z. Kuneshka - do ta organizojmë në një pjesë të parë, ku kolegët e mi, do 
të paraqesin punën në departamentet e tyre dhe në pjesën e dytë do kalojmë në pyetje 
dhe diskutime .  

Z. Edmond Goskolli, Drejtor i Departamentit Minerar, prezantoi temën Burimet 
minerale dhe aktiviteti minerar në rajonin Mat, Bulqizë, Dibër . Z. Goskolli shpjegoi 
procedurat dhe kuadrin ligjor të nevojshëm për marrjen e Lejes Minerare të Shfrytëzimit. 
Ai u bëri të ditur të pranishmëve, se në AKBN është ngritur Komisioni i Posaçëm i 
dhënies së Lejeve Profesionale. 

Z. Goskolli bëri një paraqitje të përmbledhur të aktivitetit minerar privat në rajonin Mat, 
Bulqizë, Dibër. 

Sipas Z. Goskolli, aktiviteti minerar privat në rrethin e Bulqizës, ka filluar në vitin 1996 
dhe deri në Korrik të vitit 2007, janë regjistruar 80 subjekte, nga të cilët, 68 leje minerare 



shfrytëzimi. Lejet e shfrytëzimit, në rrethin e Bulqizës, janë dhënë për shfrytëzimin e 
mineralit të kromit. Mbështetur në raportimet e dhëna, është prodhuar 163.451 ton krom, 
me 36 40% Cr2O3 

Z. Goskolli vazhdoi me aktivitetin minerar privat, në rrethin e Matit, i cili ka filluar në vitin 
1995 dhe deri në Korrik të vitit 2007, janë regjistruar 20 leje minerare, nga të cilat 14, 
leje minerare shfrytëzimi. Pjesa më e madhe e subjekteve operojnë në shfrytëzim kromi, 
vetëm 4 prej tyre, punojnë në shfrytëzimin e gurit gëlqeror. Sipërfaqja e liçensuar është 
0,984 km2. 

Mbështetur në raportimet e bëra nga 12 subjekte, të cilët kanë paraqitur projektet për 
rinovimin e lejes, janë prodhuar gjithësej 750 m3 gurë gëlqerorë, 9020 ton krom, me  
38-40% Cr2O3 dhe 2400 ton kuarc. 

Në rrethin e Dibrës, janë dhënë 3 leje shfrytëzimi, 1 leje për shfrytëzimin e mineralit të 
kromit dhe 2 leje për shfrytëzimin e gurëve gëlqerorë. Sipërfaqja e liçensuar është  
0.141 km2. Mbështetur në raportimet e dhëna, është prodhuar gjithësej 50 ton krom, me 
38% Cr2O3. 

Z. Goskolli vuri në dukje pasuritë minerale të këtij Qarku dhe mundësitë e shfrytëzimit të 
tyre. Kjo do të ndihmonte dhe punësimin në këtë rajon dhe përmirësimin e jetesës së 
njerëzve që jetojnë aty. 

Znj. Mariana Çoku, Drejtore e Departamentit Hidroenergjitik, prezantoi temën Burimet 
hidroenergjitikë dhe aktiviteti hidroenergjitik në rajonin Mat, Bulqizë, Dibër . 
Pjesmarrësit u njohën me kuadrin ligjor dhe procedurat për dhënien e hidrocentraleve 
me konçesion. Ajo u bëri të ditur të interesuarve, se pranë AKBN, është ngritur Grupi i 
Oponencës teknike Shtetërore (OTSH), për vlerësimin e projekt-propozimeve.  

Znj. Mariana vuri në dukje aktivitetin hidroenergjitik në këtë rajon, me 13 H/C ekzistues 
dhe mundësitë për shfrytëzimin e potencialeve energjitikë. 

Znj. Çoku përmendi 7 projekt-propozime për zonën Klos Burrel: Dars, Prellë, Vinjollë, 
Vinjollë-Kurbin, Stojan, Koxheraj. Si mundësi për t u shfrytëzuar, Znj.Çoku përmendi 
përrenjtë: Zalli i Licones, Plani i Bardhë, Xixullës, Shehut, Zalli i Dashit, Xibrit, Kalbes, 
Cërrunjës, Luses, Gjerë, Stanes, Luces, Korvatit, Zalli i Melthit, Frankthit, Zalli i Trojës. 

Për Peshkopinë, Znj. Çoku, përmendi 2 projekt-propozime: Veleshica 1, Selishtë dhe si 
mundësi për t u shfrytëzuar, përrenjtë: Smac, Shumballit, Bllices, Përgjegjeve, Dolit, 
Llukanit, Murës, Gjolekës, Bulacit, Lashkizës. 

Për Bulqizën, ajo përmendi 6 projekt-propozime: Vajkal-Bulqizë, Mallakastër, 
Martanesh, Stavec, Mullias, Lajthizë dhe si mundësi për t u shfrytëzuar, lumi i Borovës 
dhe përrenjtë Bllacaj dhe Tërnovë. 

Z. Fatbardh Ademi, Drejtor i Departamentit të Hidrokarbureve, prezantoi temën 
Mundësitë e kërkimit për naftë e gaz në Shqipëri . Z. Ademi, pasi përshëndeti të 

pranishmit në sallë, vuri në dukje se rajoni mat, Bulqizë, Dibër është me pak mundësi 
hidrokarbure. Për interesin e pjesmarrësve në këtë takim, Z. Ademi, pasi bëri një histori 
të shkurtër të gazit dhe naftës në Shqipëri, informoi për zhvillimet më të fundit në këtë 
fushë. Ai theksoi si më të rëndësishëm promovimin e zonave të lira për kërkimin, 
zhvillimin dhe prodhimin e hidrokarbureve dhe tërheqjen e investimeve të huaja. 



Z. Ademi, veç të tjerave shpjegoi procedurat e miratimit të Marrëveshjeve Hidrokarbure 
dhe Liçensë Marrëveshjeve, si dhe afatet kohore të miratimit të tyre. Gjithashtu, shpjegoi 
hollësisht se çfarë duhet të përmbajë një aplikim për marrëveshje hidrokarbure. 

Z. Engjëll Dakli, Drejtor i Departamentit të Energjive te Rinovueshme prezantoi temën 
Burimet e Rinovueshëm në Shqipëri dhe efiçenca e energjisë . Të pranishmit patën 

interes për burimet alternativë të energjisë dhe theksoi si më të rëndësishëm, 
shfrytëzimin e energjisë diellore. Shqipëria ka mesatarisht 240-260 ditë me diell në vit. 
Gjithashtu, ai theksoi rëndësinë e Ligjit të Efiçencës së Energjisë, i cili krijon mundësi 
për përdorimin ekonomik të burimeve energjitikë, rritjen e sigurisë së furnizimit dhe 
reduktimin e ndotjes në mjedis. 

Z. Dakli, shpjegoi dhe Ligjin për ruajtjen e nxehtësië në ndërtesa, ku i rëndësishem 
është Kodi Energjitik i ndërtesës, në të cilin jepen koeficientët normativë të humbjeve 
volumore të nxehtësisë Gv. Ai shpjegoi, se për të arritur vlerat optimale të Gv, sipas një 
studimi, Shqipëria ndahet në tri zona, ku rajoni Mat, Bulqizë, Dibër, përfshihet në zonën 
e tretë, për të cilën plotësohet kushti i Kodit Energjitik, prej 8 cm. 

Më pas, fjalën e mori Prefekti i Qarkut Z. Xhafer Seiti. Pasi përshëndeti nismën e AKBN 
dhe falenderoi për ftesën e bërë, ai theksoi nevojën e një bashkëpunimi më të ngushtë 
me pushtetin vendor për shfrytëzimin e burimeve natyrorë, sidomos në fushat minerare 
dhe hidroenergjitike. Z. Seiti ngriti shqetësimin për vështirësitë për marrjen e liçencave 
(për mineralet dhe H/C e vegjël) dhe mundësinë e shkurtimit të procedurave. 

Skënder Lleshi, kryetar i Bashkisë Burrel vuri në dukje pasuritë natyrore të kësaj zone 
dhe shfrytëzimin e tyre me efikasitet. Edhe Z. Lleshi ngriti probleme, ne lidhje me 
liçensat, afatet e marrjes së tyre, etj. Gjithashtu, ai duke u përqëndruar në industrinë e 
kromit, dha mendim që të shikohet mundësia e përpunimit të kromit. Kjo, sipas Z. 
Lleshit, do të sillte punësim dhe zhvillim në ekonominë e kësaj zone. 

Diskutuan më pas specialistë dhe përfaqësues të biznesit, të cilët ngritën shqetësimet e 
tyre për shumë probleme. Debati u kthye në bashkëbisedim, ku drejtuesit e 
departamenteve të këtyre fushave, u dhanë përgjigje shqetësimeve të tyre.  

Në mbyllje, e mori fjalën Kryetari i AKBN, Z. Milo Kuneshka, i cili falenderoi të pranishmit 
në sallë, vlerësoi punën e arritur në rajonin Mat, Bulqizë, Dibër, mendimet që ata dhanë 
dhe u premtoi një bashkëpunim më të ngushtë në të ardhmen. Z. Kuneshka, në përgjigje 
të shqetësimeve që u ngritjen, i vlerësoi ato dhe theksoi se AKBN po mundohet të 
disiplinoje afatet kohore në procedurat për marrjen e liçensave. Sipas Z. Kuneshka, 
AKBN ka afatet e veta dhe çdo vonesë duhet të kërkohet jashtë saj. AKBN është pjese e 
procedurës. Gjithçka nis tek investitori. Çdo projekt që vjen në AKBN vlerësohet 
seriozisht nga Këshilli Teknik. Gjithashtu, ai mbështeti bashkëbiseduesit për nevojën e 
amendimit të Ligjit Minerar, projekt i cili ka filluar. 

Njëherazi, ai i ftoi përfaqësuesit e biznesit të denoncojnë dukurinë e korrupsionit dhe të 
mitmarrjes, që pengojnë investimet në këtë zonë. 

Z. Kuneshka mbylli këtë takim, duke falenderuar edhe njëherë investitorët që 
mundësuan këtë takim, pjesmarrësit për mesazhet e bashkëpunimit, duke shprehur 
besimin dhe optimizmin, për një bashkëpunim më të gjerë dhe të pandërprerë në të 
ardhmen. 



DISA FOTO NGA KY AKTIVITET

                               


